
	 Ne lidhje me investimet e huaja ne Kosove, shprehem si me poshte:
Interesimi i investitoreve te huaj per te investuar ne Kosove ka disa vite qe eshte teper i ulte. Qysh para 5-6 viteve interesimi ka filluar te bie, bile me shkalle shume te larte. Ka patur shume investitor potencial te profileve te ndryshme, shume nga ta kan vizituar Kosoven per te shikuar mundesine e investimeve ne vitet 2007, 2008 dhe deri diku 2009. Te gjithe keta jane kthyer shume te deshperuar. Shume nga keta kane qene investitor te huaj te shoqeruar me investitor bashkatdhetar. Ka qene viti 2008 kur nje grup investitoresh nga SHBA, te perzier bashkatdhetar dhe amerikan, me lot ne sy jane percjellur ne aeroportin e  Prishtines. Lotet kane qene jo nga deshperimi i pamundesise per te investuar ne Kosove, por nga dhembja qe kane ndier per popullsine e ketij vendi per gjendjen ne te cilen jetojne.

Tani vone u dha lajmi se sivjet qenkan rritur investimet e huaja dhe se investimet e teresishme per vitin 2013 qenkan rreth 140 milion euro. Ky lajm i paraqitur si mburrje ne fakt eshte mjerim nga ata qe e lansuan, por eshte edhe ofendim i inteligjences se atyre qe kuptojne dicka rreth investimeve. Shuma prej 140 milion euro per nje ekonomi mesatare investohet nga vetem nje ndermarrje mesatare, dhe jo gjithsej investime ne ekonomi. Keto 140 milion euro, nese i heqim investimet ne aeroportin e Adem Jashari, sa mbesin? Po qe se i heqim pastaj edhe dergesat e mergimtareve per blerjen e banesave ose palujtshmerive nuk besoj se mbetet dicka tjeter. Nuk ka investime te jashtme ne prodhim, ose ato jane te paverejtura. Jo vetem se ka renie drastike te investimeve te jashtme, por ka edhe renie te theksuar te investimeve te mbrendshme.

Niveli i ulte i investimeve te jashtme, por edhe te mbrendshme, eshte i lidhur drejtperdrejt me nivelin e ulte te zbatimit te ligjit, Mos zbatushmeria e ligjit perfshine korrupsionin ne administrate nga nivelet e ulta e deri tek ato me te lartat, perfshine zyrtaret qeveritar, perfshine shantazhin dhe haraqin ne forma nga me te ndryshmet. Mos zbatushmeria e ligjit perfshine gjithashtu paralizimin ne funksionimin e institucioneve te zbatimit te ligjit siq jane prokuroria, hetuesia policore dhe gjyqesia. Paralizimi i ketyre institucioneve eshte si rezultat i korrupsionit te zyrtareve te ketyre institucioneve qe shprehet me forma te lloj-llojshme te lidhjeve jo-formale te interesit ne mes te zyrtareve te ketyre institucioneve dhe zyrtareve qeveritar deri tek nivelet me te larta. 



